Диана Халимова,

 М.Қозыбаев атындағы СҚУ- дің 
медиаорталығының бас редакторы.
Серпіндіктермен кездесті
Қоғам қайраткері Мұрат Әбенов   М. Қозыбаев атындағы университетке арнайы келіп, серпіндіктердің жағдайымен танысты. 
Біздің университетте "Серпін - 2050" бағдарламасы бойынша кадрлар даярлау 2014 жылдан бері жүзеге асырылуда. Бұл жоба бүгінде еліміздегі ең танымал әлеуметтік бастамалардың бірі болып саналады. Қазір халықтың жобаға деген қызығушылығы орасан. Мемлекеттік бағдарлама жастардың сапалы білім алып, тұрақты жұмыспен қамтылуына жол ашуда. Аталмыш бағдарлама бойынша жергілікті университетте 825 жас білім алса, былтыр 90 студент оқуға түсті.
Университет қабырғасында өткен кездесу барысында Мұрат Әбенов студенттердің көкейіндегі сауалдарға жауап берді. Жиі қойылған сұрақтардың бірі - жұмысқа орналасу мәселесі.
- Бірінші кезекте "Серпін - білім және инновация” палатасы осы бағдарлама бойынша оқып жатқан студенттердің қуқықта- рын қорғау, жағдайларын қадаға- лау мәселелерін шешуге көмек- теседі. Түлектердің бірі ауыл- дарына оралғылары келсе, енді біреулері теріскейден жұмыс іздейді. Жұмысқа орналасу көбі- несе техникалық мамандықтар бойынша оқыған студенттер үшін қиынға соғуда. Биылғы жоспар бойынша жұмыспен қамту мәселесін республикалық деңгейге көтермекпіз - деді Мұрат Әбенов.

